Հավելված N 11
Հաշվետվություն

ՓՄՁ պետական աջակցության 2014 թվականի ծրագրի իրականացման ընթացքի վերաբերյալ

Ճշտված պլան – 151983.7 հազար դրամ, ֆինանսավորում – 151983.7 հազար դրամ, դրամարկղային ծախս` 151983.7 հազար դրամ, 2013 թվականին դրամարկղային ծախսը կազմել է 150793.5 հազար դրամ: 2014 թվականի դրամարկղային ծախսը 2013 թվականի համեմատ էականորեն չի փոխվել:
«Աջակցություն փոքր և միջին ձեռնարկատիրության սուբյեկտներին» 2014 թվականի ծրագրի շրջանակներում ապահովվել է «Աջակցություն փոքր և միջին ձեռնարկատիրության սուբյեկտներին» 2014 թվականի ծրագիրն իրականացնող հիմնական կառույցի` Հայաստանի ՓՄՁ ԶԱԿ-ի անձնակազմի և փորձագետների վարձատրությունը` լրացուցիչ ֆինանսական միջոցների ներգրավմամբ:    
2014 թվականի ընթացքում «Աջակցություն փոքր և միջին ձեռնարկատիրության սուբյեկտներին» 2014 թվականի ծրագրի շրջանակներում Հայաստանի ՓՄՁ ԶԱԿ-ի կողմից ֆինանսական և տեխնիկական աջակցության ուղղություններով աջակցություն է ցուցաբերվել շուրջ 6200 գործող և սկսնակ ՓՄՁ սուբյեկտի` ապահովելով 14688 աջակցության թվաքանակ. ընդ որում` աջակցություն ստացած ՓՄՁ սուբյեկտների 5.3%-ը գործում են Երևան քաղաքում, իսկ 94.7%-ը` ՀՀ մարզերում, առավելապես հեռավոր և սահմանամերձ գյուղական և քաղաքային համայքներում: 

Հայաստանի ՓՄՁ ԶԱԿ-ի կողմից գործող և սկսնակ ՓՄՁ սուբյեկտներին տրամադրված աջակցության մարզային բաշխվածքը հետևյալն է. ՀՀ Արագածոտնի մարզում` 1635, ՀՀ Արարատի մարզում` 1786, ՀՀ Արմավիրի մարզում` 649, ՀՀ Գեղարքունիքի մարզում` 1668, ՀՀ Լոռու մարզում` 2202, ՀՀ Կոտայքի մարզում` 1562, ՀՀ Շիրակի մարզում` 1021, ՀՀ Սյունիքի մարզում` 663, ՀՀ Վայոց Ձորի մարզում` 1181, ՀՀ Տավուշի մարզում` 1546, Երևան քաղաքում` 775: 

Հարկ է նշել, որ 2014 թվականի ընթացքում «Աջակցություն փոքր և միջին ձեռնարկատիրության սուբյեկտներին» 2014 թվականի ծրագրի շրջանակներում բոլոր աշխատանքները (ծրագրային միջոցառումները/ուղղությունները) Հայաստանի ՓՄՁ ԶԱԿ-ի կողմից իրականացվել են առանց ՀՀ 2014 թվականի պետական բյուջեից համապատաս-խան ֆինանսական միջոցների հատկացման.  

- սույն ծրագրով նախատեսված տեխնիկական բնույթի միջոցառումներն (ուղղություններն) իրականացվել են Հայաստանի ՓՄՁ ԶԱԿ-ի եկամուտների, «ՓՄՁ ներդրումներ» ունիվերսալ վարկային կազմակերպություն ՓԲԸ-ի գործունեության արդյունքում ստացված եկամուտներից Հայաստանի ՓՄՁ ԶԱԿ-ին տրամադրված շահաբաժնի, ինչպես նաև միջազգային ու օտարերկրյա դոնոր կազմակերպությունների միջոցների (այդ թվում` համաֆինանսավորման տարբերակով) հաշվին; 

- հիշյալ ծրագրով նախատեսված ֆինանսական բնույթի միջոցառումները (ուղղությունները) վարկային երաշխավորությունների տրամադրման մասով իրականացվել են Հայաստանի ՓՄՁ ԶԱԿ-ի միավորված դրամագլխի միջոցների հաշվին, իսկ սեփական կապիտալի ֆինանսավորումը և ուղղակի վարկավորումը` «ՓՄՁ ներդրումներ» ունիվերսալ  վարկային  կազմակերպություն ՓԲԸ-ի միջոցների հաշվին:   

 2014 թվականի ծրագրի իրականացման արդյունքները (կատարված նշանակալի աշխատանքները) ըստ ծրագրային ուղղությունների (միջոցառումների) հետևյալն են.  

 1. «ՓՄՁ սուբյեկտներին աջակցության ծրագրերի համակարգում, կառավարում և ընդլայնում» ծրագրային միջոցառման ուղղությամբ  հիմնականում ապահովվել են  նախատեսված աշխատանքները և արդյունքային ցուցանիշները. մասնավորապես`

- աշխատանքներ են իրականացվել Հայաստանի ՓՄՁ ԶԱԿ-ի կենտրոնական գրասենյակի և մարզային մասնաճյուղերի նյութատեխնիկական ապահովվածության մակարդակի բարձրացման, վերջինիս մարզային մասնաճյուղերի աշխատակիցների մասնագիտական հմտությունների զարգացման ուղղությամբ;

- ծրագրով նախատեսված ծրագրային միջոցառումների (ուղղությունների) ընդլայնման և լրացուցիչ ֆինանսական ռեսուրսների ներգրավման նպատակով Հայաստանի ՓՄՁ ԶԱԿ-ը շարունակել է համատեղ ծրագրեր մշակել և իրականացնել մի շարք միջազգային կազմակերպությունների (ծրագրերի) հետ, ինչպես նաև համագործակցություն է հաստատել նոր կազմակերպությունների (ծրագրերի) հետ;
- աշխատանքներ են իրականացվել Հայաստանի ՓՄՁ ԶԱԿ-ի ներքին կարողությունների զարգացման ուղղությամբ. Հայաստանի ՓՄՁ ԶԱԿ-ի կենտրոնական գրասենյակի և մարզային մասնաճյուղերի աշխատակիցները մասնակցել են Հայաստանի Հանրապետությունում և արտերկրներում կազմակերպված մի շարք դասընթացների, համաժողովների և հանդիպումների;

- նշանակալի աշխատանքներ են իրականացվել Հայաստանի ՓՄՁ ԶԱԿ-ում կառավարման տեղակատվական համակարգի ներդրման ուղղությամբ, որի շրջանակներում մշակվել է համապատասխան հայեցակարգ  և փորձագիտական խորհրդատվությունների արդյունքում կազմվել է տեխնիկական առաջադրանք, ինչպես նաև սահմանվել են վերջինիս գործարկման հաջորդական քայլերը:


2. «Սկսնակ գործարարների ձեռներեցությանն աջակցություն» ծրագրային միջոցառման ուղղությամբ   հիմնականում ապահովվել են սույն ծրագրային միջոցառման ուղղությամբ նախատեսված աշխատանքները և արդյունքային ցուցանիշները.

 
Իրականացվել է աջակցության 26 ծրագիր Երևան քաղաքում և ՀՀ բոլոր մարզերում, մասնավորապես աջակցություն է ցուցաբերվել ՀՀ Գեղարքունիքի, ՀՀ Լոռու, ՀՀ Տավուշի, ՀՀ Շիրակի, ՀՀ Կոտայքի, ՀՀ Արագածոտնի, ՀՀ Արարատի, ՀՀ Արմավիրի, ՀՀ Սյունիքի, ՀՀ Վայոց Ձորի մարզերի և Երևան քաղաքի 536 սկսնակ գործարարի, որոնցից 192-ը (35.8%) կին գործարարներ են, իսկ 344-ը (64.2%)` տղամարդիկ;  



3. «Տեղական և տարածքային տնտեսական զարգացում» ծրագրային միջոցառման ուղղությամբ 2014 թվականի ընթացքում   հիմնականում ապահովվել են  ծրագրային միջոցառման ուղղությամբ նախատեսված աշխատանքները և արդյունքային ցուցանիշները. մասնավորապես` 


- իրականացվել է 100 նոր համայնքների տնտեսական քարտեզագրում, թարմացվել և նորացվել է www.ecomap.smednc.am կայքը, որտեղ տեղադրվել են 310 համայնքների տնտեսական քարտեզագրման արդյունքները` նորացված ձևաչափով;


- Տարածքային զարգացման հիմնադրամի և «Բիզնես Պարետա» ՍՊԸ-ի հետ համագործակցության շրջանակներում Հայաստանի 197 համայնքներում իրականացվել է 2384 հարցում՝ համայնքների մրցունակության ինդեքսի գնահատման նպատակով;
- համայնքների տնտեսական ներուժի բացահայտման ուղղությամբ մրցակցային առավելությունների մասնակցային գնահատում է իրականացվել 16 համայնքային խմբերում (կլաստերներում, որոնցում ընդգրկվել են 46 համայնքներ), որոնց արդյունքում բացահայտվել և համայնքների շահագրգիռ կողմերին են ներկայացվել 165 համայնքային տնտեսական զարգացման նախաձեռնություններ, մշակվել և տպագրվել է 16 վերլուծություն նշված համայնքների համար, որոնք տեղադրվել են Հայաստանի ՓՄՁ ԶԱԿ-ի կայք էջում; 

· վաճառվել է 181 միավոր գյուղատնտեսական տեխնիկա և գյուղատնտեսական հարակից սարքավորումներ: Ներկրվել է 168 միավոր բելառուսական МТЗ 82.1 մակնիշի տրակտոր, որոնցից վաճառվել է 160-ը: Տարվող բանակցությունները կոմբայններ ներկրելու ուղղությամբ ավարտվել են: Ձեռք բերման վերջնական գին է սահմանվել 2,350.0 հազ. ռուսական ռուբլի մեկ կոմբայնի համար` առանց տեղափոխման ծախսերի: «Ռոստսելմաշ» ընկերության հետ կնքվել է պայմանագիր և վճարվել է մոտ 116,000.0 հազ. դրամ՝ 4 հատ «Niva effect» հացահատիկահավաք կոմբայն ձեռք բերելու նպատակով: Վերջիններս արդեն ներկրվել են Հայաստան և տրամադրվել պատվիրատու համայնքներին: 


4. «Տեղական արտադրանքի արտահանմանն աջակցություն և ՓՄՁ սուբյեկտների միջազգային համագործակցության ընդլայնման ապահովում» ծրագրային միջոցառման ուղղությամբ   հիմնականում ապահովվել են  սույն ծրագրային միջոցառման ուղղությամբ նախատեսված աշխատանքները և արդյունքային ցուցանիշները. մասնավորապես` 

 
- «ՓՄՁ սուբյեկտների կողմից թողարկվող արտադրանքի (մատուցվող ծառայությունների) արտահանման և շուկաներում առաջմղմանն աջակցություն» ծրագրային միջոցառման ուղղությամբ ՓՄՁ սուբյեկտների արտահանման կարողությունների զարգացման նպատակով իրականացվել են համապատասխան աշխատանքներ;


- «Հայաստանում ձեռնարկությունների եվրոպական ցանցի գործարար համագործակցության կենտրոնի» գործունեության միջոցով վերջինիս գործարար համագործակցության հիմնապաշարը (բազան) համալրվել է հայ գործարարների կողմից ներկայացված 17 գործարար և 1 տեխնոլոգիական  համագործակցության առաջարկ-ներով` ընդհանուր առմամբ կազմելով 161: Ներկայումս ևս 3 գործարար համագործակցության առաջարկներ գտնվում են մշակման փուլում; 187 թվաքանակով աջակցություն է ցուցաբերվել 154 ՓՄՁ սուբյեկտի, մասնավորապես` 16 ՓՄՁ սուբյեկտ-ների համար նախապատրաստվել և ՁԵՑ-ի համապատասխան գործընկերներին են ուղարկվել 39 հետաքրքրության առաջարկներ, ՁԵՑ-ի ներցանցում տեղադրված 73 ՓՄՁ սուբյեկտների գործարար համագործակցության առաջարկների նկատմամբ ստացվել են 83 հետաքրքրության առաջարկներ, 18 ՓՄՁ սուբյեկտների գործարար և տեխնոլո-գիական  համագործակցության նկարագրերը տեղադրվել են ՁԵՑ-ում, 41 ՓՄՁ սուբյեկտների կողմից ստացված հարցումներ տեղադրվել են ՁԵՑ-ում, 5 ՓՄՁ սուբյեկտներ մասնակցել են միջազգային միջոցառման, 1 ՓՄՁ սուբյեկտ կնքել է համագործակցության համաձայնագիր:

5. «Ոլորտային (արդյունաբերական համակարգերի կառուցմանն) աջակցություն» ծրագրային միջոցառման ուղղությամբ  հիմնականում ապահովվել են նախատեսված աշխատանքները և արդյունքային ցուցանիշները. մասնավորապես`

- համագործակցելով ԱՄՆ-ի Միջազգային զարգացման գործակալության  «Գործընկերություն հանուն գյուղական համայնքների բարգավաճման» ծրագրի, ՄԱԿ-ի զարգացման ծրագրի և Ճապոնիայի միջազգային համագործակցության գործակալության հետ շարունակվել են պանրի փոքրածավալ արտադրության բարելավման ուղղությամբ աշխատանքները ՀՀ Սյունիքի և ՀՀ Գեղարքունիքի մարզերի համայնքային խմբերում;   անցկացվել է   պանրագործների որակավորման բարձրացման դասընթաց` 8 պանրագործների համար;  

- ՀՀ Արարատի մարզի Փոքր Վեդի և Տավուշի մարզի Նոյեմբերյան և Բագրատաշեն համայնքներում «Սկսնակ գործարարների ձեռներեցությանն աջակցություն» ծրագրի շրջանակներում իրականացված դասընթացի 34 մասնակիցների համար կազմակերպվել են տեխնոլոգիական դասընթաց/(խորհրդատվություններ), ինչպես նաև 17 մասնակցի տրամադրվել է տեղեկատվություն` ջերմոցային և սառնարանային տնտեսությունների կառուցման առանձնահատկությունների վերաբերյալ;

- ՀՀ Արարատի և ՀՀ Տավուշի մարզերի համայնքային խմբերի 18 ՓՄՁ սուբյեկտներին համաֆինանսավորման սկզբունքով տրամադրվել է դրամաշնորհ և անհրաժեշտ տեղեկատվություն` մոդելային չորանոցների, ջերմոցների և սառնարանների կառուցման համար:

- համագործակցելով «Վիստա» կազմկերպության հետ, որը ՀՀ-ում իրականացնում է ԱՄՆ-ի Միջազգային զարգացման գործակալության կողմից ֆինանսավորվող «Ֆերմերից ֆերմերին» ծրագիրը, ՀՀ Տավուշի մարզում կազմակերպվել են անհատական խորհրդատվություններ Ոլորտային աջակցության ծրագրերի շրջանակներում դրամաշնորհ ստացած ջերմոցներ կառուցող շահառուների համար;

- շարունակվել են Ճապոնիայի միջազգային համագործակցության գործակալության և «Ագրոբիզնեսի և գյուղի զարգացման կենտրոն» հիմնադրամի հետ համատեղ տպագրված համապատասխան մասնագիտական ձեռնարկների տրամադրումը գործող և/կամ պոտենցիալ ՓՄՁ սուբյեկտներին;

- ընդհանուր առմամբ, «Ոլորտային (արդյունաբերական համակարգերի կառուցմանն) աջակցություն» ծրագրային միջոցառման ուղղությամբ 2014 թվականի ընթացքում տրամադրվել է 199 աջակցություն, որից 181-ը` տեխնոլոգիական դասընթացի, անհատական խորհրդատվությունների, իսկ 18-ը ՝ տեխնոլոգիական դրամաշնորհների տեսքով:

6. «ՓՄՁ սուբյեկտներին գործարար տեղեկատվական, խորհրդատվական և  ուսուցողական աջակցություն և Հաշվապահական կենտրոնի գործունեության ապահովում» ծրագրային միջոցառման ուղղությամբ  ապահովվել են  ծրագրային միջոցառման ուղղությամբ նախատեսված աշխատանքները և արդյունքային ցուցանիշները. մասնավորապես` 
- ՓՄՁ սուբյեկտներին իրավական (օրենսդրական) դաշտում կատարված փոփոխություններին իրազեկելու նպատակով ՀՀ բոլոր մարզերի 25 քաղաքներում   կազմակերպվել են սեմինար-խորհրդատվություններ, որոնց մասնակցել են շուրջ 500 ՓՄՁ սուբյեկտների ներկայացուցիչներ: Բացի այդ, առանձին ՓՄՁ սուբյեկտների ներկայացուցիչներին ձեռնարկատիրությանն առնչվող օրենքների վերաբերյալ տրամադրվել է տեղեկատվական և խորհրդատվական աջակցություն:

- ԱՄՆ-ի Միջազգային զարգացման գործակալություն/«Ձեռնարկությունների զարգացման և շուկայի մրցունակություն» համատեղ ծրագրի  շրջանակներում Հայաստանի ՓՄՁ ԶԱԿ-ը «Ֆինանսական պլանավորում գերփոքր և փոքր ձեռնարկությունների համար» թեմայով 6 դասընթաց է կազմակերպել ՀՀ Արարատի, ՀՀ Լոռու, ՀՀ Տավուշի, ՀՀ Արմավիրի, ՀՀ Գեղարքունիքի և ՀՀ Շիրակի մարզերում, որոնց  մասնակցել է 87 ՓՄՁ սուբյեկտների ներկայացուցիչներ, «Կանանց ձեռներեցությանն աջակցություն» ծրագրի շրջանակներում գործարար կանանց համար նույնպես կազմակերպվել է վերոհիշյալ թեմայով 3 դասընթաց ՀՀ Կոտայքի, ՀՀ Արագածոտնի և ՀՀ Սյունիքի մարզերում, որոնց մասնակցել են 51 կին գործարարներ;

   - «Սկսնակ գործարարների ձեռներեցությանն աջակցություն» ծրագրի շրջանակներում կազմակերպվել է դասընթացավարների վերապատրաստման դասընթաց, որին մասնակցել են գործարար ծառայություններ մատուցող կազմակերպությունների 8 ներկայացուցիչ:

- ընդհանուր առմամբ, «ՓՄՁ սուբյեկտներին գործարար տեղեկատվական, խորհրդատվական և ուսուցողական աջակցություն» ծրագրային միջոցառման ուղղությամբ 13064 գործարար տեղեկատվական և խորհրդատվական աջակցություն է ցուցաբերվել Երևան քաղաքում և ՀՀ մարզերում գործող և սկսնակ ՓՄՁ սուբյեկտներին, ինչպես նաև ցուցաբերվել է 500 գործարար ուսուցողական աջակցություն:

- «Հաշվապահական կենտրոնի գործունեության ապահովում» ծրագրային միջոցառման ուղղությամբ Հաշվապահական կենտրոնում գործող կազմակերպությունների միջոցով հաշվապահական հաշվառման ծառայություններ են տրամադրվել 221 ՓՄՁ սուբյեկտի:
7. «ՓՄՁ սուբյեկտներին ֆինանսական և ներդրումային աջակցություն» ծրագրային միջոցառման ուղղությամբ 2014 թվականի ընթացքում Հայաստանի ՓՄՁ ԶԱԿ-ի և «ՓՄՁ ներդրումներ» ՈՒՎԿ ՓԲԸ-ի կողմից հիմնականում ապահովվել են « սույն ծրագրային միջոցառման ուղղությամբ նախատեսված աշխատանքները և արդյունքային ցուցանիշները. մասնավորապես`    

- «ՓՄՁ սուբյեկտներին վարկային երաշխավորությունների տրամադրում»  ծրագրային միջոցառման շրջանակներում Հայաստանի ՓՄՁ ԶԱԿ-ի կողմից 131,906.0 հազ. դրամի վարկային երաշխավորություն է տրամադրվել գործող 10 ՓՄՁ սուբյեկտի` ապահովելով 299,046.1 հազ.դրամի վարկային փաթեթ: Աջակցություն ստացած ՓՄՁ սուբյեկտներին տրամադրված վարկերի միջին գումարը կազմել է 29,904.6 հազ. դրամ, վարկային երաշխավորության միջին գումարը կազմել է` 13,190.6 հազ. դրամ, տրամադրված վարկերի միջին տոկոսադրույքը` 12.0%: Վարկային երաշխավորությունները տրամադրվել են Հայաստանի ՓՄՁ ԶԱԿ-ի գործընկեր «ՓՄՁ Ներդրումներ»  ՈՒՎԿ  ՓԲԸ-ի (7), «ՎՏԲ-Հայաստան բանկ» ՓԲԸ-ի (1), «Ինեկոբանկ» ՍՊԸ-ի (1) և «Էյչ-Էս-Բի-Սի  Հայաստան բանկ» ՓԲԸ-ի (1) միջոցով;


-  «Սկսնակ գործարարներին ֆինանսական աջակցություն» ծրագրային միջոցառման ուղղությամբ գործընկեր «ՎՏԲ-Հայաստան բանկ» ՓԲԸ-ի միջոցով ֆինանսական (վարկային) աջակցություն է ցուցաբերվել առավել իրատեսական գործարար ծրագրեր ներկայացրած 225 սկսնակ գործարարի (տրամադրված վարկերի ընդհանուր գումարը կազմել է 791,919.0 հազ. դրամ, իսկ վարկային միջոցների միջին գումարը կազմել է 3,519.6 հազ. դրամ, Հայաստանի ՓՄՁ ԶԱԿ-ի կողմից տրամադրված վարկային երաշխավորության ընդհանուր գումարը կազմել է 800,107.2 հազ. դրամ, իսկ վերջինիս կողմից տրամադրված վարկային երաշխավորության միջին գումարը կազմել է 3,556.0 հազ. դրամ):

- «ՓՄՁ սուբյեկտների ուղղակի վարկավորում և սեփական կապիտալի ֆինանսավորում» ծրագրային միջոցառման ուղղությամբ իրականացվել են հետևյալ աշխատանքները. «ՓՄՁ ներդրումներ» ՈՒՎԿ ՓԲԸ-ի կողմից 37 վարկառու տնտեսավարող սուբյեկտի տրամադրվել է շուրջ 1,900.000.0 հազ. դրամի չափով 38 վարկ, այդ թվում` վարկավորվել է թվով 30 իրավաբանական անձ և 7 անհատ ձեռնարկատեր; Բելառուսի Հանրապետությունից ներկրված գյուղատնտեսական տեխնիկան և հարակից սարքավորումները ֆինանսական վարձակալությամբ (լիզինգով) տրվել է թվով 18 ֆիզիկական անձանց, 5 գյուղական համայնքի և 1 իրավաբանական անձի; «ՓՄՁ ներդրումներ» ՈՒՎԿ ՓԲԸ-ի և Արդյունաբերության զարգացման հիմնադրամի միջև համագործակցության շրջանակներում արտահանման ուղղվածություն ունեցող, վերամշակող արդյունաբերության ոլորտում գործունեություն ծավալող տնտեսավարող սուբյեկտներին տրամադրված վարկերի տոկոսադրույքները սուբսիդավորվել են Արդյունաբերության զարգացման հիմնադրամի կողմից: 

8. «Կանանց ձեռներեցությանն աջակցություն» ծրագրային միջոցառման ուղղությամբ   հիմնականում ապահովվել են  սույն ծրագրային միջոցառման ուղղությամբ նախատեսված աշխատանքները և արդյունքային ցուցանիշները. մասնավորապես` 
-   իրականացվել է սկսնակ գործարարների աջակցության դասընթացներ ՀՀ Վայոց Ձորի, ՀՀ Կոտայքի, ՀՀ Գեղարքունիքի և ՀՀ Արագածոտնի մարզերում և Երևան քաղաքում, որին մասնակցել են 108 սկսնակ գործարարներ, որոնցից 59-ը (54.6%)՝ կին գործարարներ են; 

- աշխատանքներ են տարվել կանանց ձեռներեցության զարգացման ռազմավարության մշակման ուղղությամբ. մշակվել է ռազմավարության գործողությունների պլանը, որը ներկայացվել է պետական, միջազգային և հասարակական կազմակերպությունների ներկայացուցիչների քննարկմանը; 
- ՀՀ Շիրակի մարզի Գյումրի և ՀՀ Լոռու մարզի Վանաձոր քաղաքներում կազմակերպվել են աշխատանքային հանդիպումներ արտադրության և ծառայության ոլորտներում գործող 27 գործարար կանանց հետ;

- իրականացվել են կանանց ձեռներեցության ներուժի բացահայտմանն ուղղված ուսումնասիրություններ ՀՀ Լոռու և Վայոց Ձորի մարզերի զբոսաշրջության արժեշղթայում;
- իրականացվել են աշխատանքներ կին գործարարների կարիքների ուսումնասիրության ուղղությամբ, որի նպատակն է բացահայտել կին գործարարներին տրամադրվող աջակցության ուղղությունների արդյունավետությունը, հստակեցնել ձեռնարկատիրական գործունեություն իրականացնելիս նրանց մոտ առաջացող խնդիրները և առաջարկել դրանց հաղթահարման հնարավոր ուղիները;
- ՀՀ տնտեսական զարգացման բնագավառում կանանց ձեռնարկատիրական գործունեության խրախուսման, տնտեսության տարբեր ճյուղերում կին գործարարների նվաճումներն ըստ արժանավույն գնահատման, հանրահռչակման և սատարման նպատակով իրականացվել է ՀՀ վարչապետի կողմից հայտարարված «Լավագույն կին գործարար» մրցանակաբաշխություն` 6 անվանակարգերով.   Ընդհանուր առմամբ ներկայացվել է 182 հայտ, որոնցից 37-ը՝ Երևանից և 145-ը՝ ՀՀ մարզերից: Մրցութային հանձնաժողովի կողմից յուրաքանչյուր անվանակարգի համար շնորհվել է 2-ական մրցանակ՝ Երևան քաղաքի և ՀՀ մարզերի լավագույն կին գործարարներին:
9. «Միջազգային և օտարերկրյա դոնոր կազմակերպությունների հետ ՓՄՁ զարգացման համատեղ (համաֆինանսավորման սկզբունքով) ծրագրերի մշակում և իրականացում» ծրագրային միջոցառման ուղղությամբ  հիմնականում ապահովվել են  սույն ծրագրային միջոցառման ուղղությամբ նախատեսված աշխատանքները և արդյունքային ցուցանիշները. մասնավորապես`  
- «Աջակցություն փոքր և միջին ձեռնարկատիրության սուբյեկտներին» 2014 թվականի ծրագրով նախատեսված ծրագրային միջոցառումների (ուղղությունների) ընդլայնման և լրացուցիչ ֆինանսական ռեսուրսների ներգրավման նպատակով Հայաստանի ՓՄՁ ԶԱԿ-ը շարունակել է համատեղ ծրագրեր մշակել և իրականացնել մի շարք միջազգային և օտարերկրյա կազմակերպությունների (ծրագրերի) հետ, ինպես նաև համագործակցություն է հաստատել նոր կազմակերպությունների (ծրագրերի) հետ, մասնավորապես` ՄԱԿ-ի զարգացման ծրագրի («Աջակցություն ՓՄՁ զարգացմանը Հայաստանում» համատեղ ծրագիր), Ճապոնիայի միջազգային համագործակցության գործակալության («Տեղական արտադրանքի զարգացում և տեղական ապրանքանիշերի առաջմղում» համատեղ ծրագիր), ՄԱԿ-ի արդյունաբերական զարգացման կազմակերպության («Ձեռնարկատիրական աշխատանք Հայաստանի երիտասարդության համար. երիտասարդ ձեռներեցներին աջակցություն» համատեղ ծրագիր), Ասիական զարգացման բանկի («Կանանց ձեռներեցության զարգացում» համատեղ ծրագիր), ԱՄՆ-ի միջազգային զարգացման գործակալության («Գործընկերություն հանուն գյուղական համայնքների բարգավաճման» համատեղ ծրագիր), Տնտեսական համագործակցության և զարգացման կազմակերպության («Փոքր և միջին ձեռնարկություն-ներում բնապահպանական գործունեության խրախուսում» համատեղ ծրագիր), Սևծովյան ավազանի երկրների 2007-2013թթ. համատեղ գործողությունների ծրագրի (1-ին փուլ` «Տեղական/տարածաշրջանային տնտեսական զարգացման ցանցը` որպես որոշիչ գործոն Սևծովյան տարածաշրջանում մրցակցության խթանման համար» ծրագիր և 2-րդ փուլ` «Տարածաշրջանային բիզնես ինկուբատորների ցանց» ծրագիր), Ձեռնարկությունների եվրոպական ցանցի, Գերմանիայի միջազգային համագործակցության կազմակերպության և Գերմանիայի տնտեսական միավորման հետ;

- ընդհանուր առմամբ «Միջազգային և օտարերկրյա դոնոր կազմակերպությունների հետ ՓՄՁ զարգացման համատեղ (համաֆինանսավորման սկզբունքով) ծրագրերի մշակում և իրականացում» ծրագրային միջոցառման շրջանակներում աջակցություն է ցուցաբերվել ՀՀ մարզերում և Երևան քաղաքում գործող և սկսնակ 81 ՓՄՁ սուբյեկտներին:  

